
ဓမ္မစင်္ကြာ 
ဓမ္မစင်္ကြာ(တရားတည်း ဟူသောစက်) ဟူသည်မှာ သက္ကဋဘာသာမှ ပြန်ဆိုထားသော ဝေါဟာရ  

ဖြစ်သည်။ စဉ်ဆက်မပြတ် လည်နေသော လှည်းဘီးနှင့် အလားတူသည့် သဘောကို ဆိုလိုသည်။ 
အဓိပ္ပါယ်မှာ ဗုဒ္ဓ ဟောကြားတော်မူခဲ့သော ဒေသနာတော်သည် အဆုံးမရှိ စဉ်ဆက်မပြတ် ဆက်စပ်၍ 
တရစပ် လည်ပတ်ပြီး ဆက်ကာ ဆက်ကာ ပြန့်ပွားနေသကဲ့သို့ သင်္ကေတသဘောကို ဆောင်ပေသည်။ 
လှည်းဘီး စက၀်န်းအတွင်းရှိ ဒေါက်တိုင်ရှစ်ချောင်းသည် ဗုဒ္ဓ၀ါဒ၏ သံသရာမှ လွတ်ကြောင်း နိဗ္ဗာန်သို့ 
ရောက်ကြောင်း မဂ္ဂင်ရှစ်ပါးလမ်းစဉ်ကို ညွှန်းဆိုပေသည်။ အရေးပါဆုံးနှင့် လက်တွေ့ သဘောဆောင် 
သော နည်းနာန်သျှ လမ်းစဉ် ဖြစ်သည်။ ယင်းသို့ သံသရာမှ လွတ်မြောက်ရန် လမ်းစဉ်(ရှစ်)သွယ်မှာ- 
(၁) မှန်ကန်သောရှုမြင်ခြင်း  (၂) မှန်ကန်စွာကြံစည်ခြင်း 
(၃) မှန်ကန်စွာပြောဆိုခြင်း  (၄) မှန်ကန်စွာပြုလုပ်ခြင်း 
(၅) မှန်ကန်စွာအသက်မွေးခြင်း  (၆) မှန်ကန်စွာလုံ့လထုတ်ခြင်း 
(၇) မှန်ကန်စွာအောက်မေ့ခြင်း  (၈) မှန်ကန်စွာစိတ်တည်တံ့ခြင်း တို့ဖြစ်သည်။ 
 ဗုဒ္ဓ ဆင်းတုတော်များ၊ ရုပ်တုများ မပေါ်ပေါက်မှီ ရှေးကျသော ကာလများမှာ ဓမ္မစင်္ကြာတရား
(တရားတည်း ဟူသောစက်) ကို ကိုးကွယ်အားထားရာအဖြစ် အလေးအမြတ်ပြု အားထားခဲ့ကြသည်။ 
ယနေ့ မျက်မှောက်ကာလခေတ်တွင်မူ ဓမ္မစင်္ကြာ (လှည်းဘီးပုံသဏ္ဍာန်) ကိုနိုင်ငံအနှံ့အပြားမှာ ဗုဒ္ဓ၀ါဒ၏
ဘုံအမှတ်အသားအဖြစ် သတ်မှတ် အသုံးပြုနေကြပေသည်။ 

 ဗုဒ္ဓ၏ ဥာဏ်တော်သည် အနှိုင်းမရှိ  ကျယ်ပြန့်လှ၏။ စိတ်ဓာတ်
မှာလည်း မေတ္တာ ကရုဏာ အပြည့်ဖြစ်သည်။ 
 ဗုဒ္ဓတွင် ပုံပန်းသဏ္ဍာန် မရှိသော်လည်း၊ ထူးခြားဆန်းကြယ်မှုဖြင့် 
ဖော်ပြ၍ ၊ ကြင်နာမှု နှလုံးသား အပြည့်ဖြင့် ကျွန်ုပ်တို့အား တရားဒေသနာ 
ဟောတော်မူလေသည်။ (ထေရ၀ါဒတွင်မူ ရုပ်နာမ်နှစ်ပါး ရှိ သည်။ 
တည်းဖြတ်ရေးအဖွဲ့) 
 ဤ စာအုပ်သည် အုပ်ရေပေါင်း ငါးထောင်ကျော်တို့တွင် 
မှတ်တမ်းတင် ဖော်ပြထားသည့် အကြောင်းအရာ၊ အနှစ်သာရများကို 
ရွေးချယ် ထည့်သွင်း ရေးသားထားခြင်းဖြစ်သဖြင့် အဖိုးတန်လှပေ သည်။ 
ဤ သွန်သင်ဟောပြောမှုများသည် လူမျိုးမရွေး၊ တိုင်းပြည်မရွေး 
ကမ္ဘာအနှံ့ပြန့်ပွားသွားပြီး၊ နှစ် ပေါင်း နှစ်ထောင့်ငါးရာကျော်  ထိန်းသိမ်း 
စောင့်ရှောက်လာခဲ့သည်။ တစ်ခေတ်မှသည် တစ်ခေတ်သို့ အဆင့်ဆင့် 
လက်ဆင့်ကမ်းလာခဲ့သည်။ 
 ဤစာအုပ်ထ၌ဲ ပါရှိသော ဗုဒ္ဓ၏ ဟောပြောမှုများသည် လူ့ဘ၀၏ 
ကဏ္ဍပေါင်းစုံနှင့် သက်ဆိုင်၍၊ လူ့ဘ၀အား အဓိပ္ပာယ် ရှိစေလေသည်။ 
  



ဓမ္မပဒ 
* ဤလောကမှာ ရန်တုံ့မူခြင်းဖြင့် ရန်တို့သည် အဘယ်အခါမျှ မငြိမ်း 
အေးနိုင်ကြကုန်။ ရန်တုံ့မမူ ခြင်းဖြင့် သာလျှင် ရန်အေးနိုင်ကုန်၏။ 
ဤသဘောကား ရှေးရိုးစဉ်လာ ဓမ္မတာပင်တည်း။ (၅) 

* လူမိုက်သည် မိမိမိုက်သည့် အပြစ်ကိုသိ၏။ ထိုသို့သိခြင်းကြောင့် 
ပညာရှိ ဖြစ်နိုင်သေး၏။ လူမိုက် သည် ငါပညာရှိဟူ၍ မိမိစိတ်ကို 
အထင်ရောက်မူကား ထိုသူကို လူမိုက်စစ်ဟု ခေါ်ဆိုရပေသည်။ (၆၃) 

* အကြင်သူရေဲကာင်းသည် စစ်မြေပြင်တွင် စစ်သည်ဗိုလ်ပါတို့ကို 
အကြိမ်တစ်သောင်း အောင်နိုင်ရာ၏။ အကြင်သူရေဲကာင်းသည် ကိုယ်တွင်း 
ကိလေသာကို တစ်ကြိမ်တစ်ခါမျှ အောင်နိုင်ရာ၏။ ထိုသူရေဲကာင်းသည် 
သာလျှင် အောင်နိုင်သူတို့တွင် အမြတ်ဆုံးဖြစ်၏။ (၁၀၃) 

* အကြင်သူသည် (အဖြစ်၊အပျက်) ကို မရှုမြင်ဘဲ အနှစ်တစ်ရာ 
အသက်ရှည်ငြားအံ့၊ ထိုသူ ၏ အသက်ရှည်ခြင်းသည် မမြတ်ချေ။ 
(အဖြစ်၊အပျက)်ကို ရှုမြင်သောပုဂ္ဂိုလ်၏ တစ်ရက်မျှ အသက်ရှည်ခြင်းသည် 
သာလျှင် မြတ်၏။ (၁၁၅) 

* လူအဖြစ်ကို ရခြင်းသည် ခဲယဉ်း၏။ သတ္တ၀ါတို့၏ အသက်ရှင်ခြင်း 
သည် ခဲယဉ်း၏။ သူတော် ကောင်းတရားကို ကြားနာရခြင်းသည် ခဲယဉ်း၏။ 
ဘုရားရှင်တို့ ပွင့်ထွန်း ပေါ်ပေါက်လာရခြင်းသည် ခဲယဉ်း ၏။ (၁၈၂) 

* မကောင်းမှုဟူသမျှကို မပြုလုပ်ခြင်း၊ ကုသိုလ်ကောင်းမှုနှင့် ပြည့်စုံ 
စေခြင်း၊ မိမိ၏စိတ်ကို ဖြူစင်စေခြင်း၊ ဤသည်ကား ဘုရားရှင်တို့၏ အဆုံး 
အမတော်ပေတည်း။ (၁၈၃) 

* သေမင်းနှိပ်စက်ခံရသော သူအား သေဘေးမှ ကယ်ဆယ် 
စောင့်ရှောက်နိုင်သော သားသမီးတို့ မရှိကုန်၊ အမိအဖတို့ မရှိကုန်၊ 
အဆွေခင်ပွန်းတို့လည်း မရှိကုန်၊ ဆွေမျိုးတို့တွင် စောင့်ရှောက်နိုင်မည့်သူ 
မရှိချေ။ (၂၈၈) 

